
HMURA W DEHEB 

Mis-sħab tad-deheb li jirgħa f'wiċċ is-sema 
-is-sħab bil-ward imtektek, ward ta' ħmura
f'baħar mixgħul sultan in-nhar jissaffel 
f'sakra ta' :ferħ, xewqan li jerġa' lura. 

F'ġibda ta' mħabba s-sbul waħda lill-oħra 
-is-sbul tad-deheb bħall-kwiekeb geġweġija 
igħannqu fil-għanja; f'tad il-għalqa jsawwab 
kusu l-peprill ta' ħmura bellusija. 

Imtaqqla d-dielja sserraħ fuq il-frieket, 
sofor u ħomol" igħaxxqu dawk l-għenieqAd; 
u wiċċ ħamrani taħt kappell tat-tiben 
ta' tifla tgħasses, donnu msaħħar, rieqed .... 

A. BUTTIGIEG 

BOGĦOD U BGĦID. 

Aktarx li l-kittieba kollha jħawwdu u jibdlu dawn iż-żewġ 
kelmiet u jgħidu l-waħda meta jmisshom igħidu l-oħra. Dan hu 
nuqqas li jaħtieġ li jissewwa. Bogħod huwa nom tal-għamla ta' 
toqol, kobol'; bgliid huwa aġġettiv tal-għamla ta' tqil, kbi1'. 
Nistgħu ngħidu toqol flok tqil u kobol' flok kbir? Daqshekk 
ieħor ma nistgħux ngħidu bogħod flok bgħid. Għalhekk ħażin 
min jikteb: Kemm hu bogħod minn hawn ir-raħal tiegħek? 
Mhux bogħod akta1' minn nofs siegħa mixi. Għandu jikteb: 
Kemm hu bgliid .... Mhu"-: bgliid .... 'Ħażin ukoll min jikteb: Kemm 
hi bogħod U-belt? Għandu jikteb: Kemm hi bgħ,id l-belt? Nid
raw mela nagliżlu waħda mill-oħra, jekk irridu niktbu bir
reqqa. 




